
тақырыбы бойынша баяндамасы

Астана қ., 2018 ж. «___» наурыз 

Құрметті депутаттар!
Мемлекеттік меншікті өзгерту және оны жекешелендіру процесінің 90-шы жылдардың басында басталғаны баршаңызға мәлім. Бұл кезеңді жекешелендірудің «бірінші толқыны» деп атауға болады. 

«Бірінші толқынның» түйінді міндеті жеке бизнесті дамыту үшін нарықтық экономика мен базалық шарттарды  жасау болып табылады. Бұл бағдарлама шеңберінде 43 мыңнан астам мемлекеттік меншік объектілері жекешелендіріліп, кірістер шамамен  360 млрд. теңгені құрады.

Анықтама ретінде: 35 000 астам мүлік кешені мен жылжымайтын мүлік объектілері сатылып, жеке секторға шамамен 3000 мемлекеттік көрсетілетін қызмет,  1500 өнеркәсіп объектісі,  2500 ауыл шаруашылығы объектісі, өз қызметін көлік саласында жүзеге асыратын 750 ұйым, коммуналдық шаруашылық саласындағы  350 ұйым берілді.

***
90-шы жылдардағы жекешелендіру нарықтық экономиканың мықты іргетасын қалыптастыруға, жеке бастама мен меншіктің нығая түсуіне мүмкіндік бергені айқын.

Алайда, мемлекеттік сектор күні бүгінге дейін ел экономикасының едәуір бөлігін алатынын атап өткім келеді. Қаржы және адами ресурстар үшін квазимемлекеттік сектормен тең емес бәсекелестік жағдайында жекеменшік кәсіпорындардың одан әрі дамуы қиындауы мүмкін.
Мемлекеттік органдар еліміздің басшылары берген әрбір тапсырма, міндеттер бойынша ұйымдар құрады, бұл квазимемлекеттік сектор субъектілері санының өсуіне, қызметтің қайталануына алып келеді және тұтастай алғанда ел бюджетінің жүктемесі ұлғаяды.
Егер квазимемлекеттік сектор субъектілерінің 2010 - 2014 жылдар аралығындағы өсу серпінін талдайтын болсақ, жыл сайынғы өсім орташа есеппен 5% құрады және 2014 жылдың соңына қарай оның саны 7,7 мыңнан астам болды.
Нәтижесінде, бәсекелестікті және жеке бизнесті дамыту, ел экономикасының салаларын жаңғырту және дамыту үшін инвесторларды тарту мақсатында Мемлекет басшысы Үкіметтің 2014 жылғы 14 ақпандағы кеңейтілген отырысында ауқымды жекешелендіру жүргізу арқылы мемлекеттің экономикадағы үлесін Экономикалық ынтымақтастық және даму ұйымы елдерінің деңгейіне дейін, яғни Жалпы ішкі өнімнің 15%-на дейін қысқарту міндетін қойды.
«Сары парақтар» (yellow pages rule) қағидаты мемлекеттің экономикаға қатысуының маңызды қағидатына айналды. Бұл жеке бизнес бар жерде жұмыс істейтін, мемлекет қатысатын барлық ұйымдардың бәсекелес ортаға берілетінін білдіреді. 

Сонымен қатар, біз үнемі бақылап отыратын маңызды параметр – ол мемлекеттің Қазақстан Республикасының азаматтары алдындағы барлық әлеуметтік міндеттемелерінің сақталуы болып табылады.

***

Енді, тиімді әрі жария жекешелендіру жүргізу мақсатында қабылданған жүйелі шаралар туралы баяндауға рұқсат етіңіздер.

Бірінші. Объектілерді нақты нарықтық құнмен сатуға рұқсат берген, аукциондағы және тендердегі сауда-саттықтардың ең көп саны үшке дейін қысқартылған, стратегиялық инвесторды тарту мүмкіндігі көзделген заңнамалық жаңа енгізілімдер қабылданды.

Екінші. Жекешелендіру рәсімдерін жеңілдету және жеделдету, заманауи технологияларды пайдалану Жекешелендірудің «екінші толқынының» ерекшелігі болып табылады .
Мемлекеттік меншік тізілімінің веб-порталында (gosreestr.kz) электронды форматта сауда-саттық жүргізу туралы норма енгізілді. Сатушылар мен сатып алушылар үшін «бір терезе» қағидаты бойынша сауда-саттықты жүргізу жекешелендіру объектілерін сату кезінде ашықтықты, жариялылықты қамтамасыз етеді. Веб-портал тіркеуші органдардың базаларымен біріктірілген. 
Бұл уақытты үнемдейді, пайдаланушылар үшін ыңғайлы болады және сауда-саттықта «адами факторды» толығымен жояды.

Бірыңғай сауда алаңы жалпыға қолжетімді және тек қатысушы ғана емес, кез келген ниет білдіруші де жекешелендіру объектілерінің тізбесімен танысып, сауда-саттық қорытындыларын, бағаларды, келешек жоспарларды, сатылатын объектілердің сипаттамалары мен есебін қарай алады. Сондай-ақ Android және IOS-қа мобильді қосымшалар әзірленіп, колл-орталық жұмыс істеуде.
Үшінші. Сатылымдарды барынша көбейту және оларға мониторинг жүргізу мақсатында әр объектіге жол картасы әзірленді. Ол нақты іс-шаралар мен объектіні сату алдында дайындаудан бастап сатып алу шартын жасасуға дейінгі олардың сатылу мерзімдерін көздейді.

Төртінші: Ең ірі компанияларды сату стратегиялық инвесторларды тарту немесе IPO тетіктері арқылы қор нарығына шығару жолымен жүзеге асырылады. Объектілерді сату, бәсекелестікті және өнімнің сапасын арттыруға, инвесторға әлеуметтік және жаңа технологиялар енгізу жөніндегі міндеттемелерді жүктеуге мүмкіндік беретін белгілі бір талаптар сақталған жағдайда жүзеге асырылады. 
Біздің алға қойып отырған міндетіміз ірі активтерді жылдам сату еместігін атап өту қажет. Мұндай мақсат тек шағын объектілерге ғана қойылады.  Біз әрине нарықтық коньюктураға қараймыз және ірі активтерді жекешелендіруден түскен қаражатты барынша көбейтуге тырысамыз. 
Бесінші. Халықарлық тәжірибе мен бақылауды пайдалану. Осылайша, (1) жекешелендіру процесінің ашықтығы мен тиімділігін қамтамасыз ету, (2) мүдделер қақтығысын болдырмау және (3) ірі активтерді өткізу процесін үйлестіру мақсатында халықаралық консультанттар мен «Атамекен» Ұлттық палатасының өкілдерін осы жұмысқа тарта отырып, Жобалық офистер құрылған.
Жобалық офистер:
Қаржы министрлігінің Мемлекеттік мүлік және жекешелендіру комитетінің жанынан құрылды, оның құрамына «Атамекен» Ұлттық палатасының өкілдерінен басқа Қазақстан Республикасы Парламентінің депутаттары да кіреді;
The Boston Consulting group халықаралық консультантын тартумен «Самұрық- Қазына» қоры  жанынан;

Scholz von Gleich және Accenture халықаралық консультанттарын тартумен «Бәйтерек» холдингі жанынан; 

Deloitte  халықаралық консультантын тарта отырып, «КазАгро» холдингі жанынан құрылды.

Жобалық офистердің міндеттері: акциялар пакеттерін (қатысу үлестерін) сатып алу шарттарын, әдістерін, мөлшерлерін, объектілерді сату  мерзімдері мен оларды сату алдында дайындау бойынша ұсыныстар әзірлеу болып табылады. Жобалық офистердің ұсыныстары Қазақстан Республикасы Премьер-Министрінің төрағалығымен өтетін Экономиканы жаңғырту мәселелері жөніндегі мемлекеттік комиссияда қаралады.
Жалпы, активтивтерді сатудың келесі тәсілдері көзделген:

1) акциялардың қосымша эмиссиясын шығару не компаниялардың бағалы қағаздар нарығындағы  қолданыстағы  үлесін өткізу арқылы IPO/SPO шығару;
2) компанияға инвестициялардың көлемі, түрлері мен мерзімі, қызмет бейінін және жұмыс орындарын сақтау бойынша, сондай-ақ жаңа технологияларды енгізу және сатудың басқа да шарттарымен стратегиялық инвесторларға тікелей сату;
3) екі кезеңдік конкурс арқылы сату, яғни бірінші кезең шеңберінде – компанияларды дамыту бойынша ең үздік екі ұсыныс таңдалады. Екінші кезең шеңберінде – ең үздік жағдайды ұсынатын конкурс өткізіледі;
4) кейіннен сатумен сенімгерлік басқару. Сенімгерлік басқару келісім-шарты шеңберінде, сондай-ақ сатып алушыға қойылатын талаптар, сату шарттар және объектіні сатып алу мерзімі көзделеді. Сенімгерлік басқару мерзімі ішінде жыл сайын сату шарттарын іске асыру бойынша есеп тыңдалады;
5) аукцион немесе тендер. Осы сауда саттықтың екі түрінің басты ерекшелігі тендер кезінде - қызмет бейінін сақтау сатудың жалғыз шарты болып табылады. Аукцион мен тендер электрондық нысанда өткізіледі, неғұрлым жоғары баға ұсынған тұлға жеңімпаз деп танылады. 
Сату әдісін таңдауды тиісті Жобалық офистің ұсыныстары негізінде меншік иесі айқындайды.
Маңызы аз шағын компаниялар  аукциондардың немесе тендерлердің көмегімен жедел тәртіппен сатылады. Сатып алушы табылмаған жағдайда, әлеуметтік-экономикалық маңыздылығына қарай кәсіпорын қайта ұйымдастырылады не таратылады.
Әлеуметтік инфрақұрылым объектілері (стадиондар, демалыс саябақтары, балабақшалар және т.б.) мемлекеттік- жекеменшік әріптестік тетіктері пайдаланыла отырып бәсекелес ортаға беріледі.
Ірі активтер екі кезендік конкурс немесе сенімгерлік басқару арқылы өткізіледі. 

Стратегиялық объектілер тікелей атаулы сату жолымен не IPO/SPO-ға шығару арқылы сатылады.
***

Жекешелендірудің кешенді жоспарының ағымдағы орындалуы туралы және 2017 жылдың қорытындылары жөнінде баяндауға рұқсат етіңіздер.
2017 жылы Жекешелендірудің кешенді жоспары 168 ұйыммен толықтырылды.
Анықтама ретінде:

140 ұйымды түгендеу қорытындылары бойынша:

· республикалық меншік бойынша 15;

· коммуналдық меншік бойынша 103; 
· ұлттық холдингтер мен компаниялардың меншігі бойынша 32 ұйым.

Үкіметтің шешімі негізінде (ҚР 2017 жылғы 13 мамырдағы  №258, 2017 жылғы 23 маусымдағы №393 қаулылары) «Апаттар медицинасының теміржол госпитальдары» АҚ, «Қазақавтожол» ШЖҚ РМК қайта ұйымдастыру нәтижесінде Жекешелендірудің кешенді жоспары 28 ұйыммен толықтырылды.
Президенттің тапсырмалары мен Экономиканы жаңғырту мәселелері жөніндегі мемлекеттік комиссияның ұсынымдары бойынша жекешелендіру жоспарынан 46 ұйым алып тасталды. 

Анықтама ретінде:

ҚР Президентінің тапсырмалары негізінде 31ұйым: 
29 бұқаралық ақпарат құралдары мен  2 санаторий: «Қазақстан» санаторийі» АҚ және «Арман» санаторийі» АҚ.
Қазақстан Республикасының экономикасын жаңғырту мәселелері жөніндегі мемлекеттік комиссиясының хаттамалары негізінде 10 ұйым:
«KazakhЕxport» экспорттық сақтандыру компаниясы» АҚ (2017 жылғы 17 сәуірдегі хаттама), «Көкшетау авиакомпаниясы» АҚ (ҚР 2017 жылғы 20 сәуірдегі  № 214 қаулысы), «Әскерилендірілген темір жол күзеті» AҚ, «Қорған-Қазатомөнеркәсіп» ЖШС, «Қазатомөнеркәсіп КҚЗ БК» ЖШС, «Арсенал-Машзавод» ЖШС, «Ұлан» ААҚ, «Шаяхметов атындағы Тілдерді дамытудың республикалық үйлестіру-әдістемелік орталығы» РМҚК, «СК Фармация» ЖШС,  «Алматы» санаторийі» АҚ (2017 жылғы 15 ақпандағы хаттама).
Басқа да негіздемелер бойынша 5 ұйым:

Бөлу жолымен қайта ұйымдастыру нәтижесінде «Апаттар медицинасының теміржол госпитальдары» АҚ және «Қазақавтожол» ШЖҚ РМК (2017 жылғы 23 маусымдағы №393, ҚР 2017 жылғы 13 мамырдағы №258 қаулылары );  
«Балқаш су жолдары кәсіпорны» РМҚК, өйткені «Иеліктен шығаруға жатпайтын объектілердің тізбесі туралы» Президенттің 2014 жылғы 12 тамыздағы № 894 Жарлығына сәйкес ішкі су жолдары иеліктен шығаруға жатпайды;

Прокуратураның ұйғарымы бойынша Қарағанды қаласындағы «Мәдениет, демалыс саябақтары және гүлзарлар басқармасы» КМК;
«КазАгро Маркетинг» АҚ құрамында өткізілуіне байланысты «КазАгро Маркетинг» АҚ типографиясы.
Қазіргі уақытта Жекешелендірудің кешенді жоспары 902 объектіні қамтиды. 2017 жылғы өсімі 122 компанияны немесе  15,6%-ды құрады.
Кешенді жоспар іске асырылған 2 жыл ішінде 476 объект сатуға қойылды. Олардың ішінде 367 объект 164,7 млрд теңгеге сатылды. 
Анықтама ретінде:
Сатылған объектілер:
- 26,5 теңгеге 28 республикалық меншік объектісі;

- 45,3 млрд теңгеге 216 коммуналдық меншік объектісі;

- сатылу бағасы 92,9 млрд теңге 123 квазимемлекеттік секторы.
Бұдан басқа 255 объект қайта ұйымдастыру және таратылу сатысында.

Тұтастай алғанда қайта ұйымдастырылған және таратылған объектілер ескерумен Жекешелендірудің кешенді жоспарын орындау 70% дан астам болып отыр.

2017 жылы 461 объект сатуға жоспарланған болатын. Жоспар 97%-ға орындалды. 289 объект сатуға қойылып, оның ішінде 107,9 млрд теңгеге190 объект сатылды.
Анықтама ретінде: Сатылған объектілер:
· 22 млрд теңгеге 15 республикалық меншік  объектісі; 

· 30,9 млрд теңгеге 128 коммуналдық меншік объектісі;

· сатылу бағасы 55 млрд теңге 47 квазимемлекеттік сектор объектісі.

Жүргізілген сауда-саттық нәтижелері бойынша 2017 жылы өткізілмеген 10 объект әлі сатылған жоқ, олар 2018 жылдың соңына дейін сатылады.

162 объект қайта ұйымдастырылды және таратуға жатады.
190 объектінің 77-сі (республикалық меншік бойынша – 3, коммуналдық меншік бойынша - 39, ұлттық холдингтердің активтері бойынша  – 9,  ӘКК - 26) аукцион арқылы өткізілген. Оның ішінде бастапқы бағасын төмендету арқылы 58 ұйым және бастапқы бағасын жоғарылату арқылы 19 ұйым сатылды. Тендер өткізу арқылы 107 (республикалық меншік бойынша – 11, коммуналдық меншік бойынша - 90, ұлттық холдингтердің активтері бойынша  – 2, ӘКК - 4), тiкелей атаулы сату арқылы 3 объект және екі кезеңдік рәсімдер конкурсы арқылы 3 объект сатылды. 
Ірі объектілер бойынша:

Сатуға 21 объект қойылған. Оның ішінде Ұлттық холдинг бойынша 19 объект, республикалық меншік бойынша 2 объект. Олардың ішінде қазіргі уақытта 14 объект сатылды және ҚазМұнайГаз бен Қазақстан темір жолының IPO-сының шеңберіне 7 объекті өткізілді.
Атап айтқанда республикалық меншік бойынша 2 денсаулық сақтау объектісі сатылды («ҚазМедТех» АҚ, «ҚазМедорталық» АҚ).
Квазимемлекеттік сектор бойынша 12 компания сатылды, активтерді сатып алушылар қатарында тиісті салаларда тәжірибесі бар трансұлттық ірі компаниялар бар, мысалы: 

- KTZE-KHORGOS GATEWAY 49%-ы Shanhai Investment & Development Company Ltd COSCO Container Linesке;
- «Локомотив Құрастыру Зауыты» АҚ-ның 50%-ы GE Transportation Engines Holding B.V. сатылды. 
- «Электровоз Құрастыру Зауыты» ЖШС-інің 50%-ы  француздық Alstom ірі машина жасау компаниясына сатылды, ол – энергетикалық жабдық және теміржол көлігін шығаратын әлемдік көшбасшылардың бірі (Bombardier-мен қатар). 
Ірі объектілердің жалпы сатылу бағасы 61 млрд теңгені құрады, бұл олардың баланстық құнынан 20%-ға жоғары. 

7 ұлттық ірі компанияны жекешелендіруге ерекше көңіл бөлініп отыр, олардың 3-уі IPO/SPO ықтимал мәмілелеріне дайындалуда. 
Атап айтқанда 2018 жылдың 1-жартыжылдығының соңына дейін Қазақтелекомның акцияларын орналастыру мүмкіндігі қарастырылуда.

Сондай-ақ Қазатомөнеркәсіп пен Эйр Астананың 2018 жылдың 4 тоқсанына қарай IPO-ға шығуы жоспарлануда.

Бұл ретте орналастырулардың түпкілікті мерзімі компаниялардың қаржылық жағдайы, макроэкономикалық жағдай, шикізаттың әлемдік бағалары ескеріле отырып белгіленетін болады.
ҚазМұнайГаз, Самұрық-Энерго, Қазпочта және ҚТЖ компанияларына қатысты 2019-2020 жылдары жүргізу жоспарланып отырған ықтимал IPO/SPO-ның түйінді параметрлерін айқындау жұмыстары жүргізілуде.
Еліміздің акционерлік капиталының ішкі нарығын дамыту және оның өтімділігін қамтмасыз ету IPO мақсаттарынің бірі. Сондықтан ұлттық компаниялардың акцияларын «Астана» Халықаралық қаржы орталығының алаңында орналастыру басым нұсқа болып табылады.
Бұл ретте депозитариялық қолхаттар (GDR) түрінде шетелдік алаңдарда бір мезгілде листинг жүргізу нұсқасы қаралуда, бұл қосымша өтімділікті қамтамасыз етуге мүмкіндік береді, сондай-ақ шетелдік инвесторлар арасында акциялардың тартымдылығын жоғарылатады.

Тұтастай алғанда 2017 жылы 546 ұйым мемлекеттік сектордан шығарылды, оның ішінде: 190 сатылған ұйым және таратылған 356 ұйым.

Анықтама ретінде: Есепті кезеңінде мемлекеттік органдардың және квазимемлекеттік сектордың ұсыныстары негізінде 64 жаңа  субъекті құрылды, оның ішінде  72% әлеуметтік салаға  және  22% ТКШ саласына тиесілі.
2017 жылдың алдын ала деректері бойынша мемлекеттің экономикаға қатысуы ЖІӨ-ден 18,1% дейін қысқарады.

Анықтама ретінде: 2015 жылдың қорытындылары бойынша квазимемлекеттік сектордың ЖІӨ-дегі үлесі ЖҚҚ бойынша 19,1%, 2016 жылдың қорытындылары бойынша 18,6 құрады.
Мемлекет басшысы 2018 жылғы 10 қаңтардағы «Төртінші өнеркәсіптік революция жағдайындағы дамудың жаңа мүмкіндіктері» атты Қазақстан халқына Жолдауында :
- мемлекеттік органдардың ведомстволық бағынысты ұйымдарының санын қысқарту есебінен жекешелендіру жоспарын кеңейте отырып, оның іске асырылуын жеделдету;
- әкімшілік  шығыстарды төмендету үшін мемлекеттік органдардың ведомстволық бағынысты ұйымдарын шоғырландыру тапсырылды.
Осы тапсырмаларды іске асыру үшін қазіргі уақытта мемлекеттік органдардың ведомстволық бағынысты ұйымдарына толық түгендеу жүргізу үшін мемлекеттік және жергілікті атқарушы органдардың, «Атамекен» Ұлттық кәсіпкерлер палатасы өкілдерінің қатысуымен жұмыс тобын құрылды. Оның қорытындысы бойынша Жекешелендірудің 2016-2020 жылдарға арналған кешенді жоспарындағы объектілер тізбесі өзектендірілетін болады.
Назарларыңызға рахмет!
